
Dalam Karnival Sukan Mahasiswa UiTM ke-XXIX (KARISMA) 2024 telah melahirkan sukarelawan dari
pelbagai bidang yang memberikan impak besar kepada para pelajar. Salah seorang sukarelawan
cemerlang yang berperanan dalam sukan badminton adalah Zulgarnain Bin Wahid iaitu seorang
pelajar Program Diploma Teknologi Makanan di Fakulti Sains Gunaan, Kampus Kuala Pilah. Melalui
wawancara, Zulgarnain berkongsi pengalaman dan pandangannya mengenai sukarelawanisme.

Zulgarnain mula terlibat dalam acara Karisma 2024 melalui Jawatankuasa Sukan Pelajar (JSP).
Jawatankuasa ini memberi peluang kepada Zulgarnain dan rakan-rakan sejawatnya untuk
melibatkan diri sebagai sukarelawan. Sebagai pemain badminton yang berpengalaman,
Zulgarnain juga berkongsi pengalaman sukarelawan sebelumnya, termasuk penyertaan dalam
Spartan Stadion Dan L'etape Johor By Tour De France.

"Saya mula terlibat kerana saya dibawah Jawatankuasa Sukan Pelajar atau lebih dikenali sebagai
JSP. JSP diberi peluang untuk membantu sebagai sukarelawan untuk KARISMA kali ini," katanya.
Apa yang mendorong Zulgarnain untuk menjadi sukarelawan dalam KARISMA 2024? Menurutnya,
keinginan untuk memberikan khidmat kepada UiTM Cawangan Seremban serta menambah ilmu
melalui pengalaman dan kemahiran sosial adalah faktor pendorong utama. Selain itu, sebagai
pelajar dari Kampus Kuala Pilah, Zulgarnain merasakan tanggungjawab untuk menyumbangkan
tenaga kepada kejohanan yang diadakan oleh UiTM Cawangan Negeri Sembilan.

"Saya ingin memberikan khidmat kepada pihak UiTM Cawangan Seremban serta menambah ilmu
dari sedut pengalaman berbentuk kemahiran kompetensi sosial," ungkapnya.

Zulgarnain melihat peranan sukarelawan sebagai pemangkin gerakan holistik dalam menjalankan
tugas yang diberikan. Dalam konteks KARISMA 2024, dia percaya sukarelawan dapat melancarkan
segala urusan secara berkesan dan menjalankan tugas yang diamanahkan dengan penuh
dedikasi.




Melalui sukarelawan, kita

dapat
melancarkan gerak kerja secara holistik dan
menjalankan tugas yang diamanahkan. Ini

membantu dalam memastikan
urusan berjalan lancar," katanya.
Cabaran dan Kejayaan dalam Sukan
Badminton.

segala

Sebagai sukarelawan badminton, Zulgarnain
menghadapi cabaran ketika menjadi
linesman. Cabaran ini terutama berkaitan
dengan keputusan yang kadang-kadang
tidak selari dengan pandangan atau
kehendak pemain. Bagaimanapun,
Zulgarnain menganggapnya sebagai satu
cabaran yang boleh diatasi.

"Saya mendapat cabaran ketika menjadi
linesman badminton. Ini kerana kadang-
kadang keputusan saya tidak selari dengan
kehendak atau pandangan pemain. Tetapi,
ini adalah cabaran biasa dalam sukan,"
katanya.

Sebagai pencapaian terbesar, Zulgarnain
terpilih menjadi sukarelawan KARISMA UiTM
kali ke-29 di antara pelajar yang memohon
untuk terlibat. Beliau memandang
pencapaian ini sebagai pengiktirafan
terhadap kebolehan dan komitmennya
dalam menyumbang kepada acara.

"Saya terpilih menjadi sukarelawan KARISMA
UiTM kali ke-29 di antara pelajar yang
memohon untuk terlibat. Ini adalah satu
pengiktirafan dan kehormatan bagi saya,"
katanya.

Melangkah dengan Komitmen dan Dedikasi
dalam Sukarelawanisme

Dalam menghadapi cabaran dan menjayakan
aktiviti sukarelawan, Zulgarnain menekankan
keperluan untuk melaksanakan tugas secara
berpasukan dan menguruskan arahan dengan
baik. Baginya, komunikasi dua hala dan

kerjasama yang baik adalah kunci kejayaan.

"Melaksanakan tugas secara berpasukan dengan
menguruskan segala arahan dan cabaran yang
diberikan mengikut masa yang ditetapkan.
Komunikasi dua hala dan kerjasama adalah
penting," katanya.

Zulgarnain melihat impak positif yang telah
dibuat oleh sukarelawan dalam komuniti,
terutama melalui sokongan yang diberikan
kepada pelbagai program dan urusan. Respons
positif dan pujian daripada komuniti adalah bukti
jelas kesan positif hasil daripada aktiviti
sukarelawan.

"Sukarelawan banyak membantu melancarkan
serta memudahkan sesuatu program atau
urusan. Sekaligus dapat menarik perhatian
komuniti dan masyarakat lain untuk mencari
peluang menjadi seorang sukarelawan,"
ungkapnya.

Zulgarnain melihat sukarelawanisme sebagai
perbuatan yang memberikan bantuan dari segi
rohani dan fizikal tanpa mengharapkan imbuhan.
Baginya, menjadi sukarelawan bukan sahaja
tentang memberi, tetapi juga pembelajaran dan
pembinaan hubungan sosial.

Sukarelawanisme adalah perbuatan yang ingin
membantu orang dari pelbagai aspek rohani dan
fizikal tanpa mengharapkan imbuhan. Saya ingin
bertemu dan berinteraksi dengan orang-orang
baru dari berbagai latar belakang. Melalui
sukarelawan, saya dapat berkenalan dan

menjalinkan hubungan dengan pelbagai pihak.




